
gubernet ecclesiam. Cui etiam praesentibus praesbiteris et 
diaconis et senatoribus atque patriciis filiis meis, quos inter­
esse contigit, pallium tradidi; mihi tamen, si hac fuero luce, 
reddendum. Et quamvis pro Dei timore et christiana devo- 25 
tione credam, meum vos sequi et servare post me sine aliqua 
dubitatione iudicium, tamen ne quis pravis persuasionibus et 
ambitione hoc agat, ut per vos ecclesiae matris, dissentiones et 
studia faciendo, membra discerpat, noverit qui ista fecerit vel 
facienti consenserit, nec ecclesiae se esse filium, et a dominici 30 
corporis esse communione suspensum. Quam ordinationem 
meam ne quis sibi incognitam diceret, in omnium volo propter 
futurum Dei nostri iudicium pervenire notitiam, quia et hanc 
voluntatem meam et domnis et filiis nostris regnantibus indi­
cavi. Quam etiam recognovi. Et manu Felicis papae: Re- 35 
cognovi.

HOC PER OMNES PROPOSITUM EST TITULOS 
ROMANOS IUBENTE PAPA BEATO FELICE. ATQUE 

SENATUS TALIA PROPOSUIT.
Senatus amplissimus praesbiteris et diaconis et universo 40 

clero.
In sanctitatis vestrae notitiam duximus perferendum, sena­

tum amplissimum decrevisse, ut quicumque vivo papa de 
alterius ordinatione tractaverit, vel quicquam acceperit, trac­
tantique consenserit, facultatis suae medietatem multetur fisci 45 
viribus applicandam. Is vero qui tam improbum ambitum 
habuisse fuerit convictus, bonis omnibus amissis, in exilio se 
noverit esse pellendum. Atque ideo his agnitis ab omni in­
hibito studio vos convenit amoveri.

EXPLICIT CONTESTATIO SENATUS. 50

II.
Damnationsformular, ausgestellt von 60 Presbytern, 

die dem Dioscorus anhingen. (Rom) 27. Dec. 530.
INCIPIT LIBELLUS QUEM DEDERVNT PRESBITERI 

LX POST MORTEM DIOSCORI BONIFATIO PAPAE. 55
Non est dubium, beatissime papa, quod a primo homine 

peccet humanitas. Hinc est quod excessum correctione prae­
venire desiderans, ne obstinatum mors secunda detineat, erro­
rem meum hac cupio satisfactione corrigere. Ob quam rem 
anathematizans Dioscorum persuasorem, qui contra constitutum 60 
decessoris vestri, beatae recordationis papae Felicis ad epi­
scopatum Romanae adspiravit ecclesiae, promitto sub divini 
testificatione iudicii, numquam me similia temptaturum. Quod 
si aliquando similia temptavero, in ea causa, in qua veniam 
ab apostolatu vestro merui, tunc ecclesiasticae subiaceam ultioni. 65 
Quam libelli mei seriem Redempto notario ecclesiae Romanae 


